
«Туохтуур» теманы   тумуктээhин» 3 кылааска саха  тылын уруога
 «Туохтуур»  теманы түмүктүүр  «СУЛУСТААХ   ЧААС» оонньуу-уруок

Уруок  сыала:Туохтуур  теманы  чиҥэтии, төһө  өйдөөбүттэрин бэрэбиэркэлээһин. Туохтуурдары    этииттэн  була  үөрэнии.Туохтууру  ырытыы.

Иитэр  сыала:  саха өһүн хоһоонун, сомоҕо тыллары  фольклор биир көрүҥэ  буоларын, саҥарар саҥабытыгар туттуу, кэрэхсии үөрэнии.

Уруок  тэрилэ: Компьютер , проектор, «Туохтуур» темаҕа анаммыт слайдалар.

Үөрэнээччилэргэ    1  - 4диэри   чыыһылалар сигнальнай  карточкалара  бааллар.Экраҥҥа  слайдаларга бэлэмнэниллибит сорудахтар  .Сорудах эппиэтин оҕолор  сыыппаранан  көрдөрөллөр.Сөптөөх  эппиэт иһин сулус ылаллар.

Уруок  хаамыыта .

Тэрээһин  чааһа . Учуутал  үөрэнээччилэргэ уруок тематын,  сыалын  билиһиннэрэр. «Сулустаах  чаас»  оонньуу быраабылатын  билиһиннэрэр. Үөрэнээччилэр сөптөөх   эппиэккэ  чыыһыла  көрдөрөллөр.
ООННЬУУ.
1сорудах. Туттуллар слайд № 1  Тема:Туохтуур  тугу  көрдөрөрө.

1)Ханнык  тыллары ( тугу  көрдөрөр тыллары ) биһиги  туохтуур  диибитий? (3) 

2. Сорудах слайд№2  Туохтуур ханнык  ыйытыыга  эппиэттиирий ? (2) 
3. Сорудах   Слайд №3  Туохтуурдары  бул.(тэтэрээккэ  улэ )Ким элбэх  туохтууру суруйар  эбитий? 

Холобур : истэллэр , барбыттар , харайар , кууһар , үөрэтэр , быһаарар, эмтиир…

4сорудах .  Слайд №4   Хас биирдиигит билиҥҥи, ааспыт,  кэлэр  бириэмэ5э этиилэрдэ  толкуйдааҥ. Сөптөөх  эппиэт  иһин  сулус  ылаҕыт. Проекторга ааспыт, билиҥҥи, кэлэр бириэмэ  диэн  көстөн  турар.  Үөрэннээччилэртэн  ыйытыы : Туохтуур  ааспыт  бириэмэтэ  диэн  тугуй? Ааспыт  бириэмэ5э хайааһын  хайдах оҥоһулларый ?(урут  буолбут)
Туохтуур билиҥҥи  бириэмэтэ  диэн  тугуй ?Хайааһын  хаһан  буоларый ? (хайааһын  билигин  буолар). Туохтуур кэлэр  бириэмэтигэр  хайааһын хаһан  оҥоһулларый ?  (өссө оҥоһулла  илик , хойут  буолуо.)

Үөрэнээччилэр  өс  хоһооннору  ааҕаллар   уонна   быһаараллар . Этиилэргэ  баар  туохтууру  бириэмэтин  сөпкө  көрдөрүөхтээхтэр. 1-ааспыт, 2-билиҥҥи, 3-кэлэр бириэмэ
Холобур 1.Эрдиитэ суох тыыга олордубут. (1 ) 
2. Сэнээбиккиттэн сэттэ5ин ылыаҥ.(3)    3.Түөһүн эриэнин көрдөрөр. (2) 
4.Мээнээ кыыһырыма, эрдэ кырдьыаҥ.(3)

5сорудах .Слайд №5  Туохтуур  өссө  хайдах уларыйар  этэй?( Оҕолор эппиэттэрэ.Билигин  туохтуур сирэйинэн  уларыйыытын быһаарарга  сорудах. Үөрэнээччилэр  өс хоһооннорун ааҕаллар  уонна  быһаараллар.  Онтон биирдии  этиини  ааҕаллар , бу сырыыга оҕолор туохтуур хаһыс  сирэйгэ турарын көрдөрөллөр: 
1.Саҥарыаҥ  иннинэ санаан көр. (2)

2.Быаргын тарбаама.(1)

3.Кырдьа5ас ыт  үрбүтэ  хаалбат.( 3)

4.Сүрэҕэ суох ас  минньигэһин, үлэ  чэпчэкитин  талар.(3)    Соптоох  эппиэт  кэннэ сулус  ылаллар.
6  сорудах Ыйытыы : Туохтуур өссө  хайдах уларыйар этэй ?Туохтуур ахсаанынан уларыйыыта. Үөрэнээччилэргэ өс хоһооннорун аахтарыы   уонна  эмиэ  быһаартарыы.Онтон   эмиэ  инники сорудахтар  курдук толоруллар. Өс  хоһоонноро :
1.Үтүө  киһи аата  үс үйэ5э умнуллубат.  (биир ахс.)
2.Ытаабат  оҕону  эмсэхтээбэттэр.(элбэх ахс)
3.Икки  адьыр5а  эhэ  биир арҕахха  кыстаабаттар. (элбэх ахс)
4.Сүгэ  хоппотоҕун  сүбэ  кыайар.(биир ахс)
7 сорудах . Слайд №7  Туохтуур өссө хайдах  буолар этэй ?Дуоска5а туохтуурдар бэриллэллэр. Буолар  , буолбат  форматын  быһаарыы. Үөрэнээччилэргэ өс хоһооннорун аахтарыы   уонна  эмиэ  быһаартарыы.
 1 . Сытар ына5ы туруорбат . 

2. Тыҥалаа5ы тыыннарбат, атар айахтаа5ы атыппат. 

3. Үлэлээтэххэ үлэ бүтэр. Сөпкө оҥорбуттар сулус  ылаллар.

8сорудах. Слайд №8 Физминутка. 

Болҕомтоҕо «Капитаннар»  оонньуу. Учуутал  «Капитаннар» диэн  баран эппит хайааһыннарын  оҕолор толорон иһиэхтээхтэр. Оттон «Капитаннар » диэн  тылы  эппэккэ эрэ онортордоххо хамнаммыт, дьайыыны  оҥорбут о5о туоруур. Болҕомтону  эрэйиллэр.

«Туохтуур  үөскээһинэ»  теманы  хатылааһын.  Туохтуур  хайдах  үөскүүр этэй ? Ханнык  саҥа  чааһыттан  өссө   үөскэтиэххэ  сөбуй?  Оттон  туохтуур  олоҕун  хайдах  булабытый?   диэн  ыйытыыларга  эппиэттииллэр.Ол кэннэ  слайдаҕа бэриллибит аат тыллартан туохтуурдары  үөскэтэллэр.Барытын сөпкө оҥорбут оҕолор  сулус ылаллар.

9  сорудах   Слайд №9  Паараласпыт   туохтуурдары  хатылааһыҥҥа  сорудахтар . Этиилэри  ааҕыы  уонна  туохтуур сөптөөх  пааратын  булуу.
Холобур :

Саас  кэлэн  оҕо аймах таһырдьа оонньуур –(көрүлүүр.)  

Курэхтэһиигэ элбэх спортсмен сүүрдүлэр –(көттүлэр).

Концертка Сайыына  ыллаата-(туойда )

Музейга  сылдьан  элбэх саҥаны биллибит-(көрдүбүт).
10 сорудах. Слайд №10  Маарыннаһар  суолталаах  туохтуурдар .

Манна ханнык туохтуур «ордугуй»? диэн ыйытыыга  хоруйдууллар. Дакаастыыллар. Сөптөөх  эппиэт иһин  сулус. 

11 сорудах  Слайд №11 өс  хоһооннорун  аа5ыы  уонна  быһаарыы ыытыллар. «Ордук» туохтуурдары  булаллар,  быһаараллар. (ис хоһоонунан)
1.Албынныыр , сымыйалыыр , холуоьа5а  олордор , киһиргиир.

 2.Атахха биллэрдэ, курэхтэстэ, куотта , сүүрдэ.

3.Ата5а сири билбэт, үөрдэ,  күллэ.
4. Комолосто, илии-атах  буолла, улэлээтэ.
2 ) сорудах Ол кэннэ  бу  өс хоһоонноруттан  сомоҕо домоҕунан  бэриллибит туохтуурдары  булаллар. 

Албынныыр , сымыйалыыр , холуоһа5а  олордор , киһиргиир.

 Атахха биллэрдэ, күрэхтэстэ, куотта , сүүрдэ.

Атаҕа сири билбэт, үөрдэ,  күллэ.

Көмөлөстө, илии-атах  буолла, үлэлээтэ.

      Ким  сөпкө   сыыһата  суох   булбут сулус  ылар. 

12 сорудах  «Кубиктар».   Былыт самыырдаан  ааспыт. Ол хааппылалара буукуба  буолан хаалбыттар.Сорудах : бу    буукубалартан  туохтуурдары  суруйуу.
Ким уһун тылы таһаарар  эбитий? Оҕолор тэтэрээккэ суруйаллар , ол кэннэ бэрэбиэркэлэнэр , элбэх тылы  суруйбут о5олор сулус ылаллар.Саамай  уһун  тыл иһин  эмиэ сулус ылар. 

Саамай  уһун  тыл – таҕыстылар.(ыс, ылар, ыыр, ытар, ыытар, таҕыста, тыыр, тыытар)

Бу   сорудахтар кэннэ  сулустары ааҕан  икки элбэх сулустаах оҕо  финалга  тахсар. 

ФИНАЛ
13 сорудах «КҮӨН  КӨРСҮҮ» Бу сырыыга « туохтуурдар »  диэн  тылтан  туохтуурдары  ким элбэҕи  булар эбитий?  диэн  курэхтэһии.Утарыта  этэн  иһэллэр. Ким  бүтэһик  туохтууру  эппит  кыайар.(уурар,. турар, уотар, туурар, туоруур)

Уруок тумугэ. Бүгүн ханнык саҥа  чааһын  хатылаатыбыт? Туох  интириэһинэй  этэй ? Өс хоhооннорун сэргээн, саҥабытыгар  тутта үөрэниҥ. Бу  өбүгэлэрбит сүтэрбэккэ илдьэ кэлбит  тылбыт баайын умнумуоҕун. Баһыыбаларыҥ.

